
 ma-aḫ-ḫa-an-ma-za mAr-nu-an-da-aš ŠEŠ-IA DINGIR-LIM-iš ki-ša-at nu KUR.KUR.MEŠ 

 LÚKÚR Ú-UL-ia ku-i-e-eš ku-u-ru-ri-ia-aḫ-ḫe-eš-kir 

 nu a-pu-uš-ša KUR.KUR.MEŠ LÚKÚR ku-u-ru-ri-ia-aḫ-ḫi-ir a-ra-<aḫ>-zé-na-aš 

 KUR.KUR.MEŠ LÚKÚR ki-iš-ša-an 

 me-mi-ir A-BU-ŠU-wa-aš-ši ku-iš LUGAL KUR Hat-ti e-eš-ta nu-wa-ra-aš UR.SAG-iš 

 LUGAL-uš e-eš-ta 

 nu-wa-za KUR.KUR.MEŠ LÚKÚR tar-aḫ-ḫa-an ḫar-ta nu-wa-ra-aš-za DINGIR-LIM-iš DÙ-at 

 DUMU-ŠU-ma-wa-aš-ši-za-kán 

 ku-iš A-NA GIŠGU.ZA A-BI-ŠU e-ša-at nu-wa a-pa-a-aš-ša ka-ru-ú LÚKAL-an-za e-eš-ta 

 nu-wa-ra-an ir-ma-li-at-ta-at nu-wa-za a-pa-a-aš-ša DINGIR-LIM-iš ki-ša-at 

---------------------------------------------------------------------------------------------------------------- 

 ki-nu-un-ma-wa-za-kán ku-iš A-NA GIŠGU.ZA A-BI-ŠU e-ša-at nu-wa-ra-aš TUR-la-aš 

 nu-wa KUR ḫat-ti ZAG.ḪI.A KUR ḫat-ti-ia-wa Ú-UL TI-nu-zi 

 


